
«Հասարակության թվային զարգացման ոլորտում ԱՊՀ մասնակից պետությունների տեղեկատվական փոխգործակցության մասին» 
Համաձայնագրի վավերացման նպատակահարմարության մասին

«Հասարակության թվային զարգացման ոլորտում ԱՊՀ մասնակից պետությունների տեղեկատվական փոխգործակցության մասին» Համաձայնագրի վավերացման նպատակահարմարությունը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված թիվ 1 հավելվածի ՀՀ բարձր տեխնոլոգիական արդյունաբերության նախարարության 28-րդ կետի 28.1 ենթակետի կատարման անհրաժեշտությունից, որը կնպաստի թվային կրթության ծրագրերի իրականացմանը։
Համաձայնագրի նպատակը Կողմերի միջև տեղեկատվական փոխգործակցության կազմակերպման համաձայնեցված մոտեցումների սահմանումն է՝ հասարակության թվային զարգացման ոլորտում և թվային տնտեսությունում, ինչպես նաև ԱՊՀ տարածքում էլեկտրոնային ծառայությունների տրամադրման մոտեցումներում պետական քաղաքականության և նորմատիվ իրավական կարգավորման ներդաշնակեցման համար:
Համաձայնագրի շրջանակներում համագործակցությունը կարող է իրականացվել հետևյալ ուղղություններով.
· նորմատիվ կարգավորում,
· տարածաշրջանային թվային տարածության և տեղեկատվական անվտանգության զարգացում, 
· թվային տնտեսության ոլորտների և շուկաների զարգացում,
· տեղեկատվական ենթակառուցվածքի միասնական զարգացում,
· կրթություն, հետազոտական իրավասությունների (կոմպետենցիաների) ձևավորում և կադրերի պատրաստում,
· մրցակցային թվային տեխնոլոգիաների յուրաքանչյուր բնագավառում տեխնոլոգիական անկախություն ապահովող հետազոտական աջակցության համակարգերի ստեղծում:
Հաշվի առնելով, որ թվային զարգացման ոլորտում տեղեկատվական փոխգործակցությունը սոցիալ-տնտեսական ոլորտի արդյունավետության բարձրացման կարևորագույն բաղադրիչներից մեկն է՝ տվյալ Համաձայնագրի շրջանակներում հնարավորություն կընձեռվի ստեղծել փոխշահավետ պայմաններ տարածաշրջանային տեղեկատվական տարածության ձևավորման, ինչպես նաև ԱՊՀ տարածքում «թվային անհավասարության» կրճատմանը: 
Հիմք ընդունելով վերոգրյալը` «Հասարակության թվային զարգացման ոլորտում ԱՊՀ մասնակից պետությունների տեղեկատվական փոխգործակցության մասին» Համաձայնագրի վավերացումը գտնում եմ նպատակահարմար:
«Հասարակության թվային զարգացման ոլորտում ԱՊՀ մասնակից պետությունների տեղեկատվական փոխգործակցության մասին» Համաձայնագրի կատարման համար պատասխանատու մարմին է հանդիսանում ՀՀ բարձր տեխնոլոգիական արդյունաբերության նախարարությունը։



